КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
Пайӧ босьтӧмӧн стрӧитӧмын участвуйтысьяслы, кодъясӧс пыртӧма пайӧ босьтӧмӧн стрӧитӧмын участвуйтысь реестрӧ, кредитъяс серти, кутшӧмъясӧс пайӧ босьтӧмӧн стрӧитӧмын участвуйтысьяс босьтісны кредитнӧй организацияясысь Коми Республика мутасын олан жыръяс стрӧитӧм либӧ ньӧбӧм вылӧ, сы лыдын пайӧ босьтӧмӧн стрӧитӧмын участвуйтӧм йылысь сёрнитчӧмъяс серти олан жыръяс стрӧитӧм вылӧ, прӧчентъяс мынтӧм вылӧ рӧскодлысь юкӧн вештӧмӧн социальнӧй мынтӧмъяс сетан пӧрадок вынсьӧдӧм йылысь 
Коми Республикаса Веськӧдлан котыр шуис:

1. Вынсьӧдны Пайӧ босьтӧмӧн стрӧитӧмын участвуйтысьяслы, кодъясӧс пыртӧма пайӧ босьтӧмӧн стрӧитӧмын участвуйтысь реестрӧ, кредитъяс серти, кутшӧмъясӧс пайӧ босьтӧмӧн стрӧитӧмын участвуйтысьяс босьтісны кредитнӧй организацияясысь Коми Республика мутасын олан жыръяс стрӧитӧм либӧ ньӧбӧм вылӧ, сы лыдын пайӧ босьтӧмӧн стрӧитӧмын участвуйтӧм йылысь сёрнитчӧмъяс серти олан жыръяс стрӧитӧм вылӧ, прӧчентъяс мынтӧм вылӧ рӧскодлысь юкӧн вештӧмӧн социальнӧй мынтӧмъяс сетан пӧрадок.

Тайӧ Пӧрадокыслӧн выныс паськалӧ Коми Республика мутасын олан жыръяс стрӧитӧм либӧ ньӧбӧм вылӧ, сы лыдын пайӧ босьтӧмӧн стрӧитӧмын участвуйтӧм йылысь сёрнитчӧмъяс серти олан жыръяс стрӧитӧм вылӧ, кредитнӧй сёрнитчӧмъяслӧн,  кутшӧмъясӧс пайӧ босьтӧмӧн стрӧитӧмын участвуйтысьяс кырымалісны кредитнӧй организацияяскӧд, став вына кадколаст вылӧ. 

2. Урчитны, мый Коми Республикаса республиканскӧй сьӧмкудйысь вештыны позяс пайӧ босьтӧмӧн стрӧитӧмын участвуйтысьяслӧн кредитъяс серти, кутшӧмъясӧс босьтӧма кредитнӧй организацияясысь Коми Республика мутасын олан жыръяс стрӧитӧм либӧ ньӧбӧм вылӧ, прӧчентъяс мынтӧм вылӧ збыльвывса рӧскодлысь 2/3 юкӧнсӧ, но оз сійӧ мындаысь унджык, кутшӧмӧс арталӧма Россия Федерацияса шӧр банклӧн рефинансируйтан вына ставкалӧн 2/3 юкӧн серти, сьӧм мындаын, кутшӧмӧс урчитӧма тайӧ могъяс вылӧ лӧсялана финансӧвӧй во кежлӧ Коми Республикаса республиканскӧй сьӧмкудйын.

Социальнӧй мынтӧмъяслӧн ыдждаыс урчитсьӧ процентнӧй ставка серти, кутшӧмӧс кредитнӧй организация урчитіс кредитӧн вӧдитчӧмысь кредитнӧй сёрнитчӧм кырымалан лунӧ, да выль пӧв артавсьӧ урчитӧм пӧрадок серти сэк, кор кредитнӧй организация вежис кредитӧн вӧдитчӧмысь процентнӧй ставкасӧ либӧ вежсис Россия Федерацияса шӧр банклӧн рефинансируйтан ставкаыс. 

3. Урчитны, мый  Коми Республикаса экономика сӧвмӧдан министерстволы сетӧма гражданалы социальнӧй мынтӧмъяс сетӧм кузя уджмогсӧ.

4. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Юралысьӧс вежысь – Коми Республикаса сьӧм овмӧс министр В.А. Тукмаковлы. 

5. Тайӧ шуӧмыс вынсялӧ сійӧс официальнӧя йӧзӧдӧмсянь дас лун мысти.

Коми Республикаса Юралысь                                                                В. Гайзер  

Сыктывкар 

2013 вося кӧч тӧлысь 11 лун 

347 №

ВЫНСЬӦДӦМА

Коми Республикаса Веськӧдлан котырлӧн 

2013 во кӧч тӧлысь 11 лунся 347 №-а шуӧмӧн    

(содтӧд)

Пайӧ босьтӧмӧн стрӧитӧмын участвуйтысьяслы, кодъясӧс пыртӧма пайӧ босьтӧмӧн стрӧитӧмын участвуйтысь реестрӧ, кредитъяс серти, кутшӧмъясӧс пайӧ босьтӧмӧн стрӧитӧмын участвуйтысьяс босьтісны кредитнӧй организацияясысь Коми Республика мутасын олан жыръяс стрӧитӧм либӧ ньӧбӧм вылӧ, сы лыдын пайӧ босьтӧмӧн стрӧитӧмын участвуйтӧм йылысь сёрнитчӧмъяс серти олан жыръяс стрӧитӧм вылӧ, прӧчентъяс мынтӧм вылӧ рӧскодлысь юкӧн 

вештӧмӧн социальнӧй мынтӧмъяс сетан 
пӦрадок
1. Тайӧ Пӧрадокыс урчитӧ пайӧ босьтӧмӧн стрӧитӧмын участвуйтысьяслы, кодъясӧс пыртӧма пайӧ босьтӧмӧн стрӧитӧмын участвуйтысь реестрӧ, кутшӧмӧс лӧсьӧдӧма Коми Республикаса Веськӧдлан котырӧн урчитӧм пӧрадок серти, (водзӧ – граждана) кредитъяс серти, кутшӧмъясӧс пайӧ босьтӧмӧн стрӧитӧмын участвуйтысьяс босьтісны кредитнӧй организацияясысь Коми Республика мутасын олан жыръяс стрӧитӧм либӧ ньӧбӧм вылӧ, сы лыдын пайӧ босьтӧмӧн стрӧитӧмын участвуйтӧм йылысь сёрнитчӧмъяс серти олан жыръяс стрӧитӧм вылӧ, прӧчентъяс мынтӧм вылӧ рӧскодлысь юкӧн вештӧмӧн социальнӧй мынтӧмъяс сетанногсӧ (водзӧ – социальнӧй мынтӧмъяс). 

2. Социальнӧй мынтӧмъяс босьтны инӧд эм гражданалӧн, кодъяс кырымалісны Коми Республика мутасын олан жыръяс стрӧитӧм либӧ ньӧбӧм вылӧ сьӧм босьтӧм могысь кредитнӧй сёрнитчӧм (водзӧ – кредитнӧй сёрнитчӧм) да кредитнӧй сёрнитчӧм кырымалан лунӧ сулалісны учётын да урчитӧм пӧрадок серти 2005 вося рака тӧлысь 1 лунӧдз лыддьысисны олан условиеяс бурмӧдӧмын нуждайтчысьясӧн либӧ 2005 вося рака тӧлысь 1 лун бӧрын пӧрадок серти, кутшӧмӧс урчитӧма Россия Федерацияса оланін кодексӧн, лыддьысисны социальнӧя медалӧм йылысь сёрнитчӧмъяс серти сетан олан жыръясын нуждайтчысьясӧн да найӧс пыртӧма социальнӧя медалӧм йылысь сёрнитчӧмъяс серти сетан олан жыръясын нуждайтчысьяс учётӧ, либӧ найӧ сулалісны органын, кодлы Коми Республикаса оланпастэчас серти сетӧма гражданалы, кодъяслӧн эм «Оланін стрӧитӧм  либӧ ньӧбӧм вылӧ социальнӧй мынтӧмъяс йылысь» Коми Республикаса Оланпаслӧн 1 статьяса 1 пункт серти оланін стрӧитӧм либӧ ньӧбӧм вылӧ субсидияяс (социальнӧй мынтӧмъяс) босьтӧм вылӧ инӧд, канмусянь отсӧг сетан юкӧнын уджмогъяссӧ, олан условиеяс бурмӧдӧм могысь оланін стрӧитӧм либӧ ньӧбӧм вылӧ субсидияяс (социальнӧй мынтӧмъяс)  босьтӧм вылӧ учётын да кодъясӧс вӧлі шуӧма урчитӧм пӧрадок серти оланін стрӧитӧм либӧ ньӧбӧм вылӧ социальнӧй мынтӧмъясӧн вӧдитчӧмӧн олан условиеяс бурмӧдны инӧдаӧн.

3. Гражданин, коді кӧсйӧ босьтны социальнӧй мынтӧмъяссӧ, пайӧ босьтӧмӧн стрӧитӧмын участвуйтысь реестрӧ сійӧс пыртӧм йылысь помшуӧм примитан кадколастсянь шыӧдчӧ аслас олан (овлан) места серти Коми Республикаын муниципальнӧй районса (кар кытшса) муниципальнӧй юкӧнлӧн меставывса асвеськӧдлан органӧ (водзӧ – меставывса асвеськӧдлан орган) тайӧ Пӧрадок дорӧ 1 содтӧдын урчитӧм формаӧн социальнӧй мынтӧмъяс сетӧм йылысь запросӧн.

Запрос бердӧ содтыссьӧны татшӧм документъяс:

1) кредитнӧй сёрнитчӧм, кутшӧмӧс кырымалӧма Коми Республика мутасын олан жыръяс стрӧитӧм либӧ ньӧбӧм вылӧ сьӧм босьтӧм могысь;

2) пайӧ босьтӧмӧн олан жыръяс стрӧитӧмын участвуйтӧм йылысь сёрнитчӧм, кутшӧмӧс кырымалӧма да пасйӧма оланпастэчаслӧн корӧмъяс серти.

Гражданин вермӧ ас кӧсйӧм серти меставывса асвеськӧдлан органӧ запроскӧд ӧттшӧтш  сетны документъяс:

а) кутшӧмъяс эскӧдӧны гражданинӧс 2005 вося рака тӧлысь 1 лунӧдз олан условиеяс бурмӧдӧмын нуждайтчысьӧн учётӧ сувтӧдӧмсӧ либӧ 2005 вося рака тӧлысь 1 лун бӧрын подувъяс серти, кутшӧмъясӧс урчитӧма Россия Федерацияса оланін кодексӧн гражданаӧс  социальнӧя медалӧм йылысь сёрнитчӧмъяс серти сетан олан жыръясын нуждайтчысьӧн лыддьӧм могысь, олан жыръясын нуждайтчысьӧн учётӧ сувтӧдӧмсӧ, либӧ органын, кодлы Коми Республикаса оланпастэчас серти сетӧма гражданалы, кодъяслӧн эм «Оланін стрӧитӧм  либӧ ньӧбӧм вылӧ социальнӧй мынтӧмъяс йылысь» Коми Республикаса Оланпаслӧн 1 статьяса 1 пункт серти оланін стрӧитӧм либӧ ньӧбӧм вылӧ субсидияяс (социальнӧй мынтӧмъяс) босьтӧм вылӧ инӧд, канмусянь отсӧг сетан юкӧнын уджмогъяссӧ, олан условиеяс бурмӧдӧм могысь оланін стрӧитӧм либӧ ньӧбӧм вылӧ субсидияяс (социальнӧй мынтӧмъяс)  босьтӧм вылӧ учётӧ сувтӧдӧмсӧ да кодъясӧс вӧлі шуӧма урчитӧм пӧрадок серти оланін стрӧитӧм либӧ ньӧбӧм вылӧ социальнӧй мынтӧмъясӧн вӧдитчӧмӧн олан условиеяс бурмӧдны инӧдаӧн;

б) пайӧ босьтӧмӧн стрӧитӧмын участвуйтысь реестрысь выписка, кутшӧмӧс сетіс Коми Республикаса архитектура, стрӧитчӧм да коммунальнӧй овмӧс  министерство. 

Меставывса асвеськӧдлан орган копируйтӧ гражданинӧн сетӧм документъяссӧ да документ оригиналъяссӧ сетӧны гражданинлы бӧр веськыда примитігас гражданинлӧн социальнӧй мынтӧмъяс сетӧм йылысь запросӧн шыӧдчан лунӧ. 

Гражданин вермӧ ӧткажитчыны босьтны социальнӧй мынтӧмъяссӧ ӧткажитан помкаяссӧ индытӧг.

4. «Россия Федерацияса гражданалы, кодъяслӧн эм инӧд босьтны оланін ньӧбӧм либӧ стрӧитӧм вылӧ субсидияяс (социальнӧй мынтӧмъяс), канмусянь отсӧг сетан юкӧнын Коми Республикаын меставывса асвеськӧдлан органъяслы ӧткымын канму уджмогъяс сетӧм йылысь» Коми Республикаса Оланпас серти меставывса асвеськӧдлан орган гражданинлӧн шыӧдчан лунӧ босьтӧ, пасйӧ социальнӧй мынтӧмъяс сетӧм йылысь запрос да сы бердса документъяс (водзӧ лӧсялӧмӧн – гражданинлӧн запрос, документъяс), кутшӧмъясӧс индӧма тайӧ Пӧрадоклӧн 3 пунктын, да сетӧ гражданинлы запрос босьтӧм йылысь гижсьӧг, запрос бердӧ содтӧм документ лыддьӧг да найӧс босьтан кадпас индӧмӧн.

Сэк, кор гражданин эз сет ас кӧсйӧм серти документъяссӧ, кутшӧмъясӧс индӧма тайӧ Пӧрадоклӧн 3 пунктса «а» да «б» пунктувъясын, меставывса асвеськӧдлан орган корӧ тайӧ документъяссӧ гражданинлысь запроссӧ да документъяссӧ пасъян лунсянь 10 уджалан лунысь оз сёрджык кадколастӧ органъясысь да организацияясысь, кодъяс веськӧдлӧны индӧм документъяснас, юӧр сетан ведомствокостса йитӧдъяс кутан пӧрадокын. 

Сэк, кор тайӧ Пӧрадоклӧн 3 пунктса «а» пунктулын индӧм документнас веськӧдлӧ меставывса асвеськӧдлан орган, тайӧ документыс содтыссьӧ социальнӧй мынтӧмъяс босьтӧм йылысь запрос дорӧ меставывса асвеськӧдлан органӧн сійӧс да документъяс  пасъян лунсянь 7 уджалан лунӧн.

5. Быд тӧлысь, тӧлысь бӧрся, кор граждана шыӧдчисны социальнӧй мынтӧмъяс сетӧм йылысь запросъясӧн, тӧлысьлӧн 20-ӧд лунӧдз меставывса асвеськӧдлан орган видлалӧ босьтӧм документъяссӧ сы серти, лӧсялӧны-ӧ найӧ тайӧ Пӧрадоклӧн 2 да 3 пунктъясын индӧм корӧмъяслы, да мӧдӧдӧ граждана запросъяслысь да документъяслысь копияяссӧ, ведомствокостса запросъяс вылӧ вочакывъяссӧ (сэк, кор граждана  эз сетны ас кӧсйӧм серти тайӧ Пӧрадоклӧн 3 пунктса «а» да «б» пунктувъясын индӧм документъяссӧ меставывса асвеськӧдлан органъясӧ) Коми Республикаса экономика сӧвмӧдан министерствоӧ гражданалы социальнӧй мынтӧмъяс сетӧм йылысь помшуӧм примитӧм могысь да гражданинлы та йылысь юӧра гижӧда уведомление.

Сэк, кор меставывса асвеськӧдлан орган босьтӧм запросъяссӧ да документъяссӧ видлалігӧн эрдӧдіс тайӧ Пӧрадоклӧн 2 да 3 пунктъясын индӧм корӧмъяслы лӧсявтӧмторъяс, тайӧ пунктлӧн медводдза абзацын индӧм кадколастӧ гражданинлы мӧдӧдӧны та йылысь юӧра гижӧда уведомление.

Гражданин, кодлы меставывса асвеськӧдлан орган мӧдӧдіс сыӧн сетӧм запросъяслӧн да документъяслӧн, а сідзжӧ ведомствокостса запросъяс вылӧ вочакывъяслӧн (сэк, кор граждана  эз сетны ас кӧсйӧм серти тайӧ Пӧрадоклӧн 3 пунктса «а» да «б» пунктувъясын индӧм документъяссӧ меставывса асвеськӧдлан органъясӧ) тайӧ Пӧрадоклӧн 2 да 3 пунктъясын индӧм корӧмъяслы лӧсявтӧм йылысь гижӧда уведомление, эрдӧдӧм лӧсявтӧмторъяссӧ бырӧдӧм бӧрын вермӧ мӧд пӧв тайӧ Пӧрадок серти шыӧдчыны социальнӧй мынтӧмъяс сетӧм йылысь запросӧн. 

6. Коми Республикаса экономика сӧвмӧдан министерство пасйӧ гражданалысь запросъяссӧ да документъяссӧ, ведомствокостса запросъяс вылӧ вочакывъяссӧ (сэк, кор граждана  эз сетны ас кӧсйӧм серти тайӧ Пӧрадоклӧн 3 пунктса «а» да «б» пунктувъясын индӧм документъяссӧ меставывса асвеськӧдлан органъясӧ) налӧн воан лунӧ Коми Республикаса экономика сӧвмӧдан министерствоын вынсьӧдӧм делопроизводство правилӧяс серти, мый йылысь индӧм документъяссӧ пасъян лунсянь 2 уджалан лунӧн меставывса асвеськӧдлан органӧ сетсьӧ тайӧ документъяссӧ босьтӧм йылысь гижсьӧг налысь лыддьӧгсӧ да кадпас индӧмӧн.

Гражданалӧн запрос да документ копияяслысь, ведомствокостса запросъяс вылӧ вочакывъяслысь (сэк, кор граждана  эз сетны ас кӧсйӧм серти тайӧ Пӧрадоклӧн 3 пунктса «а» да «б» пунктувъясын индӧм документъяссӧ меставывса асвеськӧдлан органъясӧ), кутшӧмъясӧс сетісны меставывса асвеськӧдлан органъяс, тайӧ Пӧрадоклӧн корӧмъяслы лӧсялӧмсӧ видлалӧ комиссия, кодӧс лӧсьӧдіс Коми Республикаса экономика сӧвмӧдан министерство (водзӧ – Комиссия). 

Комиссиялӧн персональнӧй тэчас вынсьӧдсьӧ Коми Республикаса экономика сӧвмӧдан министерстволӧн помшуӧмӧн. Комиссиялӧн уджалан пӧрадок урчитсьӧ сыӧн вынсьӧдӧм уджаланарт подув вылын. Индӧм помшуӧмсӧ да уджаланартсӧ урчитӧм пӧрадок серти иналӧны «Ӧтуввез» юӧртана-телекоммуникационнӧй везйын Коми Республикаса экономика сӧвмӧдан министерстволӧн официальнӧй сайтын. 

Гражданалысь запрос да документ копияяссӧ, ведомствокостса запросъяс вылӧ вочакывъяссӧ (сэк, кор граждана  эз сетны ас кӧсйӧм серти тайӧ Пӧрадоклӧн 3 пунктса «а» да «б» пунктувъясын индӧм документъяссӧ меставывса асвеськӧдлан органъясӧ) Комиссия видлалӧ налӧн Коми Республикаса экономика сӧвмӧдан министерствоӧ воан лунсянь 3 тӧлысь чӧжӧн. 

Гражданалысь запрос да документ копияяссӧ, ведомствокостса запросъяс вылӧ вочакывъяссӧ (сэк, кор граждана  эз сетны ас кӧсйӧм серти тайӧ Пӧрадоклӧн 3 пунктса «а» да «б» пунктувъясын индӧм документъяссӧ меставывса асвеськӧдлан органъясӧ) видлалӧмлӧн бӧртасъяс серти Комиссия кадколастӧ, кутшӧмӧс индӧма тайӧ пунктлӧн нёльӧд абзацын, дасьтӧ татшӧм кывкӧртӧдъясысь ӧтиӧс: 

1) гражданинлы социальнӧй мынтӧмъяс сетны позянлун йылысь;

2) гражданинлы социальнӧй мынтӧмъяс сетны позьтӧмлун йылысь;

3) юӧръяссӧ, мыйяс эмӧсь гражданинӧн сетӧм запросын да документъясын, стӧчмӧдны коланлун йылысь.

Комиссиялысь кывкӧртӧдсӧ оформитӧны Комиссия заседаниелӧн сёрнигижӧдӧн гражданалысь запрос да документ копияяссӧ, ведомствокостса запросъяс вылӧ вочакывъяссӧ (сэк, кор граждана  эз сетны ас кӧсйӧм серти тайӧ Пӧрадоклӧн 3 пунктса «а» да «б» пунктувъясын индӧм документъяссӧ меставывса асвеськӧдлан органъясӧ) видлалан лунсянь 1 уджалан лунӧн.

Коми Республикаса экономика сӧвмӧдан министерство Комиссиялысь кывкӧртӧдсӧ тӧд вылӧ босьтӧмӧн Комиссияӧн сёрнигижӧд оформитан лунсянь 7 уджалан лунӧн примитӧ татшӧм помшуӧмъясысь ӧтиӧс:

1) гражданинлы социальнӧй мынтӧмъяс сетӧм йылысь;

2) гражданинлы социальнӧй мынтӧмъяс сетны ӧткажитӧм йылысь;

3) гражданинӧн сетӧм юӧръяссӧ стӧчмӧдны коланлун йылысь.

Помшуӧм примитан лунсянь 5 уджалан лунӧн Коми Республикаса экономика сӧвмӧдан министерство мӧдӧдӧ гражданинлы сы серти примитӧм помшуӧм йылысь гижӧда уведомление (сэк, кор примитӧма социальнӧй мынтӧм сетны ӧткажитӧм йылысь помшуӧм, ӧткажитан помкаяссӧ индӧмӧн) да лӧсялана меставывса асвеськӧдлан органӧ примитӧм помшуӧм йылысь юӧр. 

Комиссиялысь гражданинлы социальнӧй мынтӧмъяс сетны позьтӧмлун йылысь кывкӧртӧдсӧ да Коми Республикаса экономика сӧвмӧдан министерстволысь гражданинлы социальнӧй мынтӧмъяс сетны ӧткажитӧм йылысь помшуӧмсӧ примитӧны сэк, кор эмӧсь татшӧм подувъяс:

1) гражданин видзис олан жыръяс стрӧитӧм либӧ ньӧбӧм вылӧ кредитнӧй организацияысь босьтӧм кредитсӧ эз торъя мог вылӧ;

2) социальнӧй мынтӧмъяс босьтӧм вылӧ запроссӧ да документъяссӧ сетіс морт, кодлӧн тайӧ Пӧрадок серти абу инӧдыс босьтны социальнӧй мынтӧмъяссӧ;

3) гражданинлы сетӧма оланін стрӧитӧм либӧ ньӧбӧм вылӧ кредитнӧй организацияясысь босьтӧм кредитъяс серти прӧчентъяс мынтӧм вылӧ рӧскодлысь юкӧн вештӧмӧн канмусянь отсӧгсӧ.
Гражданин вермӧ мӧд пӧв шыӧдчыны социальнӧй мынтӧмъясла помкаяссӧ, кутшӧмъяс лоисны гражданинлы социальнӧй мынтӧм сетны ӧткажитӧм йылысь Коми Республикаса экономика сӧвмӧдан министерствоӧн помшуӧм примитӧмлы подулӧн, бырӧдӧм бӧрын тайӧ Пӧрадок серти. 
Комиссиялысь юӧръяссӧ, мыйяс эмӧсь гражданинӧн сетӧм запросын да документъясын, стӧчмӧдны коланлун йылысь кывкӧртӧдсӧ да Коми Республикаса экономика сӧвмӧдан министерстволысь гражданинӧн сетӧм юӧръяссӧ стӧчмӧдны коланлун йылысь помшуӧмсӧ примитӧны сэк, кор: 

1) гражданин эз сет тыр йӧрышын социальнӧй мынтӧмъяс босьтӧм вылӧ документъяссӧ, мыйяслысь лыддьӧгсӧ урчитӧма тайӧ Пӧрадоклӧн 3 пунктӧн, мыйясӧс гражданинлы колӧ сетны асшӧра;

2) гражданаӧн сетӧм документъясын эмӧсь торкӧмъяс, дзугӧмъяс, арифметическӧй шыбӧльяс, а сідзжӧ веськӧдӧмъяс, мыйяс оз сетны ӧти ногӧн гӧгӧрвоны документъяслысь сюрӧссӧ.

Гражданин, код серти примитӧма юӧръяс стӧчмӧдны коланлун йылысь помшуӧм, эрдӧдӧм тырмытӧмторъяссӧ бырӧдӧм бӧрын вермӧ мӧд пӧв шыӧдчыны социальнӧй мынтӧмъяс босьтӧм йылысь запросӧн пӧрадок серти, кутшӧмӧс урчитӧма тайӧ Пӧрадоклӧн 3 пунктын, сы серти примитӧм помшуӧм йылысь гижӧда уведомление мӧдӧдан кадпассянь квайт тӧлысьысь оз сёрджык тайӧ Пӧрадок серти.

Татшӧм дырйи сетӧм документъяс видлавсьӧны пӧрадок серти, кутшӧмӧс урчитӧма тайӧ Пӧрадокӧн. 

7. Социальнӧй мынтӧмъяс ыдждалӧн рӧштшӧтъяс лӧсьӧдӧм могысь Коми Республикаса экономика сӧвмӧдан министерство Коми Республикаса сьӧм овмӧс министерствокӧд сӧгласуйтӧмӧн оланпастэчасӧн урчитӧм пӧрадок серти кырымалӧ сёрнитчӧмъяс кредитнӧй организацияяскӧд да организацияяскӧд, кутшӧмъяс рефинансируйтӧны да нуӧдӧны закладӧ пуктан кабалаяс (водзӧ – ипотека организация). 

Коми Республикаса экономика сӧвмӧдан министерство гражданинлы социальнӧй мынтӧмъяс сетӧм йылысь помшуӧм примитан кадпассянь 10 уджалан лунӧн мӧдӧдӧ кредитнӧй организацияясӧ, кутшӧмъяс сетісны кредитъяссӧ, граждана лыддьӧг, кодъяс серти примитӧма гражданинлы социальнӧй мынтӧмъяс сетӧм йылысь помшуӧм (водзӧ – граждана лыддьӧг), кредитъяс серти гражданалы арталӧм прӧчентъяс мында серти рӧштшӧтъяс вӧчӧм могысь. 

Сэк, кор кредитнӧй организация, коді сетіс кредитсӧ, вуджӧдіс закладӧ пуктан кабалаяс серти инӧдсӧ ипотечнӧй организацияӧ, Коми Республикаса экономика сӧвмӧдан министерство мӧдӧдӧ гражданалысь лыддьӧгсӧ лӧсялана ипотечнӧй организацияӧ кадколастсӧ, кутшӧмӧс урчитӧма тайӧ пунктлӧн мӧд абзацын, тӧд вылӧ босьтӧмӧн.

Коми Республикаса экономика сӧвмӧдан министерство вынсьӧдӧ социальнӧй мынтӧмъяс мындалысь рӧштшӧтсӧ кредитнӧй да ипотечнӧй организацияясысь лӧсялана рӧштшӧт босьтан лунсянь 10 уджалан лунӧн.

8. Социальнӧй мынтӧмъяс сетӧм вылӧ рӧскодсӧ финансируйтӧ Коми Республикаса сьӧм овмӧс министерство Коми Республикаса экономика сӧвмӧдан министерствоӧ Коми Республикаса республиканскӧй сьӧмкудлӧн сьӧмкуд ӧтувъя роспись да Коми Республикаса республиканскӧй сьӧмкудлӧн кассӧвӧй план серти сьӧмкуд кӧсйысьӧмъяслӧн урчитӧм лимитъяс ыдждаын.

Коми Республикаса республиканскӧй сьӧмкудлӧн сьӧм вуджӧдсьӧ Коми Республикаса экономика сӧвмӧдан министерствоса лицевӧй тшӧтысь, кутшӧмӧс восьтӧма Коми Республикаса сьӧм овмӧс министерствоын, гражданалӧн кредитнӧй организацияясын восьтӧм тшӧтъяс вылӧ урчитӧм пӧрадок серти рӧскод мынтӧм вылӧ заявкаяс подув вылын, а сідзжӧ тайӧ Пӧрадоклӧн 2 содтӧдын форма кузя социальнӧй мынтӧмъяс мындалӧн рӧштшӧт серти. Рӧскод мынтӧм вылӧ заявкаяссӧ сетӧ Коми Республикаса  экономика сӧвмӧдан министерство социальнӧй мынтӧмъяс мындалысь рӧштшӧтсӧ индӧм министерствоӧн вынсьӧдан лунсянь 5 уджалан лунӧн. 

Гражданалӧн тшӧтъяс вылӧ сьӧмсӧ вуджӧдӧ Коми Республикаса сьӧм овмӧс министерство документъяссӧ, кутшӧмъясӧс индӧма тайӧ пунктлӧн мӧд абзацын, Коми Республикаса экономика сӧвмӧдан министерствоӧн сетан лунсянь 3 уджалан лунӧн. 

9. Сэк, кор кредитсӧ видзӧма абу торъя мог вылӧ, гражданинлы сетӧм социальнӧй мынтӧмъяслысь став мындасӧ колӧ бергӧдны бӧр Коми Республикаса республиканскӧй сьӧмкудйӧ пӧрадок серти, кутшӧмӧс урчитӧма оланпастэчасын. 

10. Социальнӧй мынтӧмъяс оз сетсьыны прӧчентъяс, кутшӧмъясӧс арталӧма да гражданаӧн мынтӧма кадысь нюжӧдӧм ссудаысь уджйӧз серти, мынтӧм вылӧ рӧскодлысь юкӧн вештӧм могысь. 

Пайӧ босьтӧмӧн стрӧитӧмын участвуйтысьяслы, 

кодъясӧс пыртӧма пайӧ босьтӧмӧн 

стрӧитӧмын участвуйтысь реестрӧ, 

кредитъяс серти, кутшӧмъясӧс 

пайӧ босьтӧмӧн стрӧитӧмын участвуйтысьяс 

босьтісны кредитнӧй организацияясысь 

Коми Республика мутасын олан жыръяс

 стрӧитӧм либӧ ньӧбӧм вылӧ, 

сы лыдын пайӧ босьтӧмӧн стрӧитӧмын

 участвуйтӧм йылысь сёрнитчӧмъяс серти 

олан жыръяс стрӧитӧм вылӧ, прӧчентъяс мынтӧм вылӧ 

рӧскодлысь юкӧн вештӧмӧн 

социальнӧй мынтӧмъяс сетан пӧрадок дорӧ 

1 СОДТӦД 

                        _______________________________________________-ӧ
                                         (меставывса асвеськӧдлан орган)

                             ______________________________________________-сянь,

                                                                    (гражданинлӧн  ним, вич, ов)

                            коді олӧ инпас серти: ____________________________

                            ___________________________________________________

                            Мортӧс эскӧдысь документ: ____________серия

                              ___________№  сетӧма______________________________

                                                                         (кодӧн да кор сетӧма документсӧ)

                            Чужан кадпас ___________ ВМП _____________________.

                            Россияса пенсия фондса страхӧвӧй эскӧданпаслӧн номер  

                            ___________________________________________________

                              (военнослужащӧйяслы – мортӧс эскӧданпаслысь номер)

                            Йитӧд кутан телефонъяс______________________________

Пайӧ босьтӧмӧн стрӧитӧмын участвуйтысьяслы, кодъясӧс пыртӧма пайӧ босьтӧмӧн стрӧитӧмын участвуйтысь реестрӧ, кутшӧмӧс лӧсьӧдӧма Коми Республикаса Веськӧдлан котырӧн урчитӧм пӧрадок серти, (водзӧ – граждана) кредитъяс серти, кутшӧмъясӧс пайӧ босьтӧмӧн стрӧитӧмын участвуйтысьяс босьтісны кредитнӧй организацияясысь Коми Республика мутасын олан жыръяс стрӧитӧм либӧ ньӧбӧм вылӧ, сы лыдын пайӧ босьтӧмӧн стрӧитӧмын участвуйтӧм йылысь сёрнитчӧмъяс серти олан жыръяс стрӧитӧм вылӧ, прӧчентъяс мынтӧм вылӧ рӧскодлысь юкӧн вештӧмӧн социальнӧй мынтӧмъяс сетӧм йылысь 
ЗАПРОС
    Кора сетны меным кредит серти, кутшӧмӧс ме босьті олан жыръяс стрӧитӧм (ньӧбӧм) вылӧ ________________________________________-ысь

                                                  (кредитнӧй организация)

_________ во кежлӧ ____ №-а  ___________«_____» лунся кредитнӧй сёрнитчӧм серти, прӧчентъяс мынтӧм вылӧ рӧскодлысь юкӧн вештӧмӧн социальнӧй мынтӧмъяс.

    Прӧчентъяс мынтӧм вылӧ рӧскодлысь юкӧн вештӧмӧн социальнӧй мынтӧмъяслысь мындасӧ кора вуджӧдны 

_____________________________________________________________-ын 

                    (кредитнӧй организация ним) _____________________________________________________________№-а  

менам тшӧт вылӧ.

Сэк, кор лоас эрдӧдӧма кредитсӧ абу торъя мог вылӧ видзӧмсӧ, кӧсйыся урчитӧм пӧрадок серти бергӧдны бӧр социальнӧй мынтӧмъяслысь став мындасӧ Коми Республикаса республиканскӧй сьӧмкудйӧ. 

«Пайӧ босьтӧмӧн стрӧитӧмын участвуйтысьяслы, кодъясӧс пыртӧма пайӧ босьтӧмӧн стрӧитӧмын участвуйтысь реестрӧ, кредитъяс серти, кутшӧмъясӧс пайӧ босьтӧмӧн стрӧитӧмын участвуйтысьяс босьтісны кредитнӧй организацияясысь Коми Республика мутасын олан жыръяс стрӧитӧм либӧ ньӧбӧм вылӧ, сы лыдын пайӧ босьтӧмӧн стрӧитӧмын участвуйтӧм йылысь сёрнитчӧмъяс серти олан жыръяс стрӧитӧм вылӧ, прӧчентъяс мынтӧм вылӧ рӧскодлысь юкӧн вештӧмӧн социальнӧй мынтӧмъяс сетан пӧрадок вынсьӧдӧм йылысь» Коми Республикаса Веськӧдлан котырлӧн 2013 во кӧч тӧлысь 11 лунся 347 №-а шуӧмӧн тӧдмаси.

Тайӧ запрос дорӧ содтысьӧны (коланасӧ визьнитны):

1) __________ лист вылын кредитнӧй сёрнитчӧм;

2) пайӧ босьтӧмӧн олан жыръяс стрӧитӧмын участвуйтӧм йылысь сёрнитчӧм, кутшӧмӧс кырымалӧма да пасйӧма оланпастэчаслӧн корӧмъяс серти, ______ лист вылын;

3)  документ,  кутшӧм эскӧдӧ гражданинӧс 2005 вося рака тӧлысь 1 лунӧдз олан условиеяс бурмӧдӧмын нуждайтчысьӧн учётӧ сувтӧдӧмсӧ либӧ 2005 вося рака тӧлысь 1 лун бӧрын подувъяс серти, кутшӧмъясӧс урчитӧма Россия Федерацияса оланін кодексӧн гражданаӧс  социальнӧя медалӧм йылысь сёрнитчӧмъяс серти сетан олан жыръясын нуждайтчысьӧн лыддьӧм могысь, олан жыръясын нуждайтчысьӧн учётӧ сувтӧдӧмсӧ, либӧ «Оланін стрӧитӧм  либӧ ньӧбӧм вылӧ социальнӧй мынтӧмъяс йылысь» Коми Республикаса Оланпаслӧн 1 статьяса 1 пункт серти оланін стрӧитӧм либӧ ньӧбӧм вылӧ субсидияяс (социальнӧй мынтӧмъяс) босьтӧм вылӧ учётӧ сувтӧдӧмсӧ (гражданин сетӧ ас кӧсйӧм серти); 
4) пайӧ босьтӧмӧн стрӧитӧмын участвуйтысь реестрысь выписка, кутшӧмӧс сетіс Коми Республикаса архитектура, стрӧитчӧм да коммунальнӧй овмӧс  министерство (гражданин сетӧ ас кӧсйӧм серти).
Ме сӧглас, кор ковмас, юӧръяс, кутшӧмъяс эмӧсь тайӧ запросын да сы бердса документъясын, уполномочитӧм органӧн видлалӧм вылӧ.

  Запрос гижан кадколаст 20__ вося___________ «___» лун.

         _______________          ____________________________

               (кырымпас)                       (кырымпас гӧгӧрвоӧдӧм)

Пайӧ босьтӧмӧн стрӧитӧмын участвуйтысьяслы, 

кодъясӧс пыртӧма пайӧ босьтӧмӧн 

стрӧитӧмын участвуйтысь реестрӧ, 

кредитъяс серти, кутшӧмъясӧс 

пайӧ босьтӧмӧн стрӧитӧмын участвуйтысьяс 

босьтісны кредитнӧй организацияясысь 

Коми Республика мутасын олан жыръяс

 стрӧитӧм либӧ ньӧбӧм вылӧ, 

сы лыдын пайӧ босьтӧмӧн стрӧитӧмын

 участвуйтӧм йылысь сёрнитчӧмъяс серти 

олан жыръяс стрӧитӧм вылӧ, прӧчентъяс мынтӧм вылӧ 

рӧскодлысь юкӧн вештӧмӧн 

социальнӧй мынтӧмъяс сетан пӧрадок дорӧ 

2 СОДТӦД
Пайӧ босьтӧмӧн стрӧитӧмын участвуйтысьяслы, кодъясӧс пыртӧма пайӧ босьтӧмӧн стрӧитӧмын участвуйтысь реестрӧ, кредитъяс серти, кутшӧмъясӧс пайӧ босьтӧмӧн стрӧитӧмын участвуйтысьяс босьтісны кредитнӧй организацияясысь олан жыръяс стрӧитӧм либӧ ньӧбӧм вылӧ, прӧчентъяс мынтӧм вылӧ рӧскодлысь юкӧн вештӧмӧн социальнӧй мынтӧмъяс мындалӧн
РӦШТШӦТ 
    Рӧштшӧт вӧчан кадколаст: ___________________
	Д/в №
	Кредитнӧй сёрнитчӧмлӧн номер да кадпас 
	Пайӧ босьтӧмӧн стрӧитӧмын участвуйтӧм йылысь сёрнитчӧмлӧн кадпас, ньӧбан оланінлӧн инпас (оланінлӧн стрӧитчан инпас) 
	Водзӧсалысьлӧн ов, ним, вич 
	Кредит серти сьӧм сетан кадпас 
	Кредитнӧй сёрнитчӧм серти кредит бырӧдан кадпас 
	Кредит мында (шайт)
	Воддза тӧлысьын операциялӧн кадпас 
	Тайӧ тӧлысьын операциялӧн кадпас 
	Ссуднӧй уджйӧзлӧн коляс (шайт), ставнас 


	Шӧр водзӧс серти кадысь нюжӧдӧм уджйӧз 


	Прӧчентъяс серти кадысь нюжӧдӧм уджйӧз 


	Кредитнӧй сёрнитчӧм серти прӧчент ставка 
   (%)
	Прӧчент
  ставка,     
  кутшӧмӧс колӧ вештыны Коми Республикаса республиканскӧй сьӧмкудйысь

  (%)
	Кредитӧн вӧдитчан лун лыд 
	Коми Республикаса республиканскӧй сьӧмкудйысь социальнӧй мынтӧмлӧн мында 
 (10 гр. x 
 14 гр. : 100 x 
15 гр.: тавося календарнӧй лун лыд) (шайт)

	1
	2
	3
	4
	5
	6
	7
	8
	9
	10
	11
	12
	13
	14
	15
	16

	
	
	
	
	
	
	
	
	
	
	
	
	
	
	
	


    (Рӧштшӧтысь кывкутысь уполномочитӧм мортлӧн ов, ним, вич, чин).
